
(Au temps du Gros-Bellet)

Le pré de 300 an ke lou 6 dizain du
Ba-Vala I’en ito deso la patta dé Seigneu
du Haut-Vala. Lein ire du mémo dé vau-
dois avoui lé groussé nukié dé bernois.

Noutrou bailli I'iran pas tan sshato!
avoul lou paijan: de lé dimé po teté lé
bougréro, de 1é amendé po dé rein. Cein
fi ke, on dé noutro, le Grou-Bellet, kein
desaian, I'ava ito amendo po ava séparo
dou type de canteu ke se beurravan ba
pe Ver-Einci. Et pi, avoui cein, la fi
sékeéstra la rouga de Bellet le dzeu de la
fare 2 du termo a Montha. Cein I'ire le 7
du ma? d’octobre 1790. Adon le Grou-
Bellet, kan la zu appra cein, la lévo lou
dou poiein, sero lé dein et avoui na pou-
gna de vod’zein, cein va u tsaté ¢ de Mon-
tha, furieu kemein on boeu ke tserdze la
brotta, l’atrape le bailli Shiner pe la
boueska, le tri foué pe na fenétra et le
sakeu 5 kemein saré on panté su na louie
po le dépeusseta... Kan le bailli I'a pu
s’étsapa, I’a fego via a grou peco$, lia
pe du lo de Massondgi. Cein fi ke. ein
place d’alla fire na balada, cé dzeu, su la
béla rouga 7 de Bellet, I’a pi du alla a pia
et cein n’a pas ito to solé po le pouro
bailli : I'ava dé z’agasson ® grou kemein
de lé empoué muré su lou z’erté, pi, du
momein ke 'ava perdu sa peruka dien
lé man du Grou-Bellet, du tein de la
bagara, I’a-te pas attrapo on coup de solé
su la téta pelaie kemein on dera de
pepon !...

Su la rota de Massondgi, et sacramein-
tave : « Bougro de tchétrin. ke desa. gadzo

ke veu n'aro pami le lezi de pouéta mou
meubzo kan veu saro peindu a la potence.
Et te, mon Bellet gadzo ke te me tri
pas foué dou coup pe la fenétra avoui te
groussé paté kan lé saion peindu u bé de
na corda !... »

Arrevo a Saint-Mourei, I'a démando
n’achito de sepa a son collegue, du tein
ke I'ire a dzon et pi la ia démando na
feuze de papa po pourtd pzeinte, mé cein
n'a rein valu paske l'ava zu to, loué
mémo, avoui le Grou-Bellet. On ne l'a
jami reiu...

Kan lou Vod’zein I'en zu appra la mo
de cé bailli, desaian permi leu : « Ke Diu
usse se n’ama. Ara ke nein la liberto, neu
fo le perdena suto se cé pouro diabzo da
resta tanmené gran tein ein Purgatoire... »

Adolphe Défago.

